
Sedek dina anu, I Pekak maang tiang miwah adin tiange 
pipis. "Pipise ene beliang buku," keto munyinne I Pekak. 

Tiang ajak adin tiange demen pesan. Tiang ajak dadua mula 
demen mamaca.



Apake tiang ajak adin tiange musti majalan jani? Apa bin jep? 
Apake tiang ajak adin tiange majalan dinane jani? Apa buin 

mani? Tiang ajak adin tiange milih majalan prajani.



Apake tiang ajak adin tiange musti ngalih toko buku ane 
gede? Apa toko buku ane cenik? Apake tiang ajak adin tiange 
atehanga? Apa tiang ajak adin tiange majalan padaduanan 
dogen? Tiang ajak adin tiange milih majalan padaduanan 

dogen ka toko buku ane cenik.



Tiang ajak adin tiange demenan toko buku ane cenik. Diapin 
cenik, bukunne bek. Patugas tokone demen teken tiang ajak 

adin tiange. Ia setata nulungin tiang ajak adin tiange.



Apake tiang musti meli buku ane liu misi gambaran? Apake 
tiang musti meli buku ane liu satuanne? Apake tiang musti 

meli buku ane tipis? Tiang sing nyidaang milih.



Tiang ajak adin tiange paling meli buku ane cenan. " Eda 
paling, mai tugtug tiang , " petugas tokone ngajakin 

sambilanga makenyem. "Ane ene buku-buku nyatuang 
beburon. Ento nyatuang mesin. Ane dituan nyatuang 

paperangan. Jemak suba ane demenin."



Tiang milih makudang-kudang buku. Keto masih adin tiange. 
Tiang negak beten. Adin tiange negak di kursine. Tiang ajak 

dadua mamaca, mamaca, tur mamaca.



Tongose karasa sepi. Sing ada munyi nang abedik. A jam 
suba liwat. Duang jam suba majalan. Panyuudne, tawang 

suba buku ane lakar belin tiang ajak adin tiange.



Petugas tokone makenyem. Bukun tiange tebel buina liu 
misi satua. Buku adin tiange gede tur liu misi gambaran. 

Tiang ajak adin tiange enggal-enggal mulih ngalih I Pekak. 
Tiang ajak dadua menek ka pasareane. I Pekak ngelut tiang 
ajak dadua tur tiang ajak adin tiange mamaca, mamaca, tur 

mamaca.

Meli Buku (Balinese)
Anak cerik biasane demen nyatuang apa ane tepukina. “Meli 

buku” tuah pengalaman ane ngranang anak cerik demen. 
Mai tugtug tiang ajak adin tiange milih buku di toko buku.
This is a Level 2 book for children who recognize familiar 

words and can read new words with help.

